
2 Tesaronia

Vu'a Anejijihina
1 Poru ho Siruvenasi ho 'ee Timoti ijipo sosia
ka'ene Tesaronia Godi nuni Oma 'ee Natohwa
Jesu Keriso puni vaji hijujihi puna'e pasikaho
veju. 2 Godi ka'ene Omijine 'ee Natohwa Jesu
Keriso'o maiji vwihanii'ina 'ee matauvi'iniji va-
jithama.

Kerisora Ro'amaji Eha Ka'ene Mihunijina

3 Vwehu nune nu na'ia mapoka'e jonijihuna'e
Godi teimani 'wavura. Ijihuni maijaho joni ni-
maa roijaho niho'o emarena paranu. 'Ene jara
oja 'ekaravujaho 'u'o niho'o emarena paranu.
4 J[jihuni maijaho jara nimaa rone 'ee ea 'ahopo
ja sise'i 'ahiu'e haha hinavuri veijino kirasahe
namiju jihuna'e nu Godoni sosia vajakaho ja
rone ta'arorahe 'waravura. 5 Jara iki sisei hi-
jujara najuhujaho ja Godoni ari vahuna arerina
'ee Godoni 'otua aririji najuhu. Ijihuni mai
jihuna'e ja sisei hiju. 6 Godiho ariri jihuna'e
ea irahipo ja sise'l 'ahiujija Hu 'u'o pu sise'i
'ahihuna. 7 'Ena'omo tuna'i Jesu ka'ene Nato-
hwijara Godoni 'ona oji'ina mama'ina pu'umo
akupi 'ahi rene ro'avari veijino nuni ahisinijaho
pi'onave nu ja pu'imo 'ojuta hwene hihuna. 8 Pu
vena harura vaji ea ka'ene Godi pahena pakame
'ee nuni Natohwa Jesuni vu'a maiu'ina pahene
vejajihi eha mihuna. 9 'Ene pu eha sisea ka'ene
ape'avajaho niho'o aneja pusa pa'ana'e apene 'ee

Natohwi jihuni una'a 'ee Huni hanaji'ini jihuni
harura rora maho'o ranave pa'arehuna. 10 Vea
ka'ene Hu ku'o 'unama ro'amajaho ea maho'o
ka'ene Hu nimaa roji'inijija 'ee Huni ea ari-
mai jihipu'imo Hu ta'arohe 'ee tata'ora pihuna.
[jihuni maijaho nu raka ka'ene 'waravajaho
ja nimaa rojara. 11 Jjihunihahi nd 'u'o na'ia
mapoka'e joni siporua 'ojura. 'Ejakame nuni
Godijara ja 'umenajaho arerina 'iahuna. 'Ene
uneunecha mapoka ka'ene mamaa re'avarono
ja ura renaujija rehuna 'ee raka ka'ene nimaa
rojujija haruriji'i rehuna. 12 Jjihuna'e nuni Na-
tohwa Jesuni ihijaho joni vaji ta'arohe 'ee Hu
ja ta'arorahuna. Ijihuni maijaho nuni Godi 'ee
Natohwa Jesu Keriso maiji vwihanuara.

2

Ea Sisemaijina

1 Vwehu nune nuni Natohwa Jesu Kerisora
roakame nura ahume Hua'e piunahuniji 'wara'i
veju. 2 Ja heje 'avena sisei pini 'wara'ena
ho emaapo 'wara'eja ho nura asura vene
'waravu 'iavi'i Natohwi jihuni vea niroana
'iava he'avajaho joni oja pahwa'usahe 'ee joni
vwiha papuruva reti'amana. 3 Ja paveje ea
'ahopo 'unama ani ani'inijino ja pisivi'ava.
Ike vea ikaho mai'o paro'eje maraku'ijaho
emaapo Godi tuchahae vahuna. 'E'eje ea sisea
ka'ene uneunecha tirakuji'ini jihuni harihijara
roakavi'i iji'a vea kajaho rehuna. 4 Hu ori'ini
ta'arosarame 'ee uneunecha ka'ene godia 'wame
'ee uneunecha ka'ene godia roji'i oja mihujija

ninamahuna. 'Ene huni tinia Godoni Temiporua
vaji apene hu Godia 'iavi'i hihuna. > Na vea
ka'ene ja pu'umo hiji'i iji rona 'waravujaho
'a ja pavwihajo? 6 Irakijara Hu iviamaa
tanu'urahe namujaho ja niheju. 'Ena'omo
huni vea ape'eje hu roe samaahirahuna. 7 Ike
siseakaho niji hemi kaukara venu kaivo Hu
tanuma hinuna'omo hu aperu vahuna. 8 'E'eje
ijji'a ea siseijaho roe samaahirahuna kaivo vea
ka'ene Natohwijara ro'amajino Huni ira ohoa
'ee Hura ro'amani harurijara 'anae pa'arehuna.
9 Ea kajaho Setani oni harura vaji aacha ira'ata
'ee uneunecha ka'ene ea areri pavehunijaho
vehuna. 10 'Ene sisea ira'ata kajino maho'o ea
ka'ene kwamasahunijaho pisimisahuna. Ijihuni
maijaho pu nimaa ka'ene pu maranihunijaho
oja pamahe 'ee paapejara. 11 Jjihuna'e Godira pu
puruva retihunijaho ranave roakame pu ira'atiji
nimaa rohuna. 12 Pu maho'o eha apehuna.
[jihuni maijaho pu sisemaiji ura rena para'ika'i
nimaijaho panimaa rojara.

Ja Maranihuna Iji Pijihajina

13 'Enakaivo_vwehu nuna ka'ene Natohwi-
jara ja oja mihukije nu na'ia mapoka joniji-
huna'e Godi teimani 'wavura. [jihuni mai-
jaho nitama anejijino Godira ja maranihuna'e
iji pijihana. 'Ene 'Avenijara somahume ja ni-
maijaho nimaa rojara. 14 Godoni vu'a maa
maiu'ina ka'ene nu ja 'warava jihuna'e Hu ja
iji pijihana'omo nuni Natohwa Jesu Keriso oni
hanaji'ina pwinana apehuna. 15 'Enajihuna'e
vwehu nune ata kaisi namine 'ee iraka ka'ene

nura iri 'waravara ho asuri vene 'waravajija ija

kaisi 'una'avara. 16 'Ena'omo iviama_a nuni Nato-
hwa Jesu Kerisora Huhusune 'ee Godi ka'ene nuni

Omijara maiji vwihanuani vajijino oja muhe 'ee
majama matauma hihuna 'ee nimairoa mamaa
muhana. 17 'Enakune kaukara mapoka mamaa
ka'ene jara vejujaho ira ke veje joni oja sonahie
'ee harura mi'eje ve'avara.

3

Nuni Siporu 'Onu’avara

1 Vwehu nune tuchamaijaho nuni siporua
lojakame Natohwi jihuni vu'akaho mamako
rausahakame joni vaji pinana mamaa ka'ene
'lurina ja'ina'e ea kajihipuni vaja 'u'o pinana
'uri'amana. 2 'Ejakame ea ka'ene vuataa pahene
'ee ea sisea ijihipuni vajijaho 'ajohu'amana.
[jihuni maijaho nu ea 'aho'a mai'o panimaa
roji'ina. 3 'Enakaivo Natohwijaho pauchavi'ini
jihuna'e Hu ja harura mihe 'ee sisea veji'ini
jihipuna'ijaho 'ajoahuna. 4 Jara raka ka'ene
venape vahuna ka'ene nura 'waravajaho nu
Natohwijihuni vaji nimaa vetiu. > Natohwijara
joni oja 'ajohe 'eka'e Godoni oja 'ekaravuri
vajijino irechamie 'ee Keriso oni vaji kirasahe
namihuniji irechamiama.

Kaukara Ka'ene Mahaji Teamana'eje Vehuna
6 Vwehu nune nu ja Natohwa Jesu Keriso oni ihi
'lurahi'i 'waravu. Ea ka'ene nura najahu ja'ina'e
pahi'ika'i maiji ucha'asahe hiju jihipuni rora
paruva'avara. 7 Ja ojo nihena kavu. 'Enakune

nura vejuja'ina'e niho'o ve'avara. Ijihuni mai-
jaho jara nu ku'eje nu joni vaji karokaha vehuna
niho'o pana. 8 Nu joni 'iruma majikari pa'ekara
kaivo nu 'imejara. Nu 'iruma 'imehuni jihuna'e
na'ia veiri'a harura vene kaukara vejura. [jihuni
maijaho ijara veje joni una'i ahija rehuna nu
senumana. YNu jona'e venahu jihuna'e nujajari-
rave ja nuni 'iruma venu'ipisa areri reja'a kaivo
ja ija'ina venareje joni 'iruma 'ekahuni 'unamiji
naja'iro 'ahiu. 19 Nu ja pu'umo hijari veijino
nu ja ni'waravara. Ea irara kaukara pave'ika'i
mahi'amajaho 'iruma pai'amana. 11 Nu heju'e
ja ea 'aho'a karokaha vene kaukara pave'i

ucha'asahe mahine earu ronahura. 12 Nuni
Natohwa ka'ene Jesu Keriso oni vaji nu ]arl—

rame 'waravukune ea ija'inijija 'warave masuani
sonasahe hine puni 'iruma ihuna kaukara opu
velavara. 13 'Enakaivo vwehu nune ja 'unama
mamaa vehunijaho pasena'avara. 14 Ike pasia
vajakino raka ka'ene nura 'waravaji ea pini
hena pave'amajaho ja hu hami kavi'i pu pu'umo
paahuvakame hu niho'o juma para'amana. 15 Ja
hunaka'e'ahauja'ina paaha'avara kaivo vweuna
'waramu ja'ina'e ira kisina 'warave he'amana.

Vu'a Tuchamaijina

16 Natohwa ka'ene matauvi'inijara Huni
matauvi'iniji na'ia mapoka 'unama ani ani ja
vejujihuniji matauhuna mihu. 'Ene Natohwijaho
ja pu'imo hinu. 17 Na Porura iviamaa 'ajora'i
vejukaho na nuni ijakino veju. Nuni pasia
mapoka ikihipuni urijaho na nuni iji vejujihuni
maijaho ja ki'avajaho nara pasikaho vejuta

rohuni jihuna'e veju. 18 Nuni Natohwa Jesu
Keriso oni maiji vwihaniajaho ja pu'umuna.



vii

Godoni Vu'a Maiu'ina
The New Testament in the Ese Language, also known
as the Managalasi Language, of Papua New Guinea
Nupela Testamen long tokples Mangalasi long Niugini
copyright © 1975, 1999 Wycliffe Bible Translators, Inc.

Language: Managalasi (Ese or Managalasi)
Translation by: Wycliffe Bible Translators

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it
in any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2012-10-23

PDF generated using Haiola and XeLaTeX on 11 Nov 2022 from source files
dated 9 Oct 2020
729c2a8f-9ea3-55ca-9318-793c2828d776


http://www.wycliffe.org
http://www.ethnologue.org/language/mcq
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

	2 Tesaronia

